
ҚР Парламенті Мәжілісінің
Экономикалық реформа және 
өңірлік даму комитеті
Функцияларды ӨӨР-ге беру туралы
Заң жобасы бойынша баяндама


Құрметті Нұртай Салихұлы!
Құрметті депутаттар мен отырысқа қатысушылары!

1-СЛАЙД 
2020 жылдан бері автокөлік саласында өзін-өзі реттеуге 
төрт функция беру мәселесі қаралуда, олар:
- тұрақты халықаралық, облысаралық және тұрақты емес автобус тасымалын, сондай-ақ такси тасымалын ұйымдастыру.
Анықтама ретінде: Елде халықаралық тасымалын 61 тасымалдаушы қызмет көрсетеді, облысаралық – 189, тұрақты емес – 625, такси – 2833.

2-СЛАЙД
Жұмыс барысында арнайы Ведомствоаралық комиссия,  Мемлекеттік органдардың функцияларын бәсекелес ортаға беру комиссиясы, сараптама топтары, Ұлттық кәсіпкерлер палатасы оң қортынды берді.

Мақұлдағандар:
- Премьер-Министрінің орынбасары төрағалық еткен «Кәсіпкерлік қызметті реттеу мәселелері жөніндегі комиссиясы»;
- Меморгандардың функцияларын бәсекелес ортаға беру бойынша комиссиясы; 
- Кәсіпкерлік мәселелер жөніндегі сарапшылар тобы;
- «Атамекен» ҰКП Өзін-өзі реттеуді дамыту мәселелері бойынша комитет.

3-СЛАЙД
Аталған функцияларды ӨӨР-ге беру:
- уақыттың талабына сай кәсіпкерлікті реттейтін стандарттар мен ережелерді жылдам қабылдауға;
- бюрократия, жемқорлық тәуекелдерді азайтуға;
- тасымалдаушылардың біліктілігін үнемі арттырып отыруға;
- тасымал қызметін бақылау тәсілін жетілдіруге;
- тасымал қауіпсіздігін күшейтуге мүмкіндігін береді.


ӨӨР-ге функцияларды берген кезде:
- тасымалдау процесін бақылау мемлекеттік деңгейден ӨӨР-дің ішкі ұйымдастырушылық деңгейіне өтеді, ол тасымалдау нарығына қатысушы ретінде өзінің 
әрбір мүшесінің жұмысын бақылауға мүмкіндік береді; 
- кәсіби әлсіз тасымалдаушыларды ықсырып отыратын пікірлестер одағында жұмыс істеуге мүмкіндік беріледі;
- уәкілетті органдармен белгіленген дамудың негізгі бағыттарына ұстана отырып, сапалы стандарттар мен қағидаларды жедел қабылдайды.


4-СЛАЙД
Функцияларды ӨӨР-ге беруді қоғамдық талқылау барысында  тасымалдаушылар қауымдастықтары, «Қазақстанның Азаматтық Альянсы», «KAZLOGISTICS» көлікшілер одағы сияқты үкіметтік емес ұйымдар оны қолдайтынын көрсетті.

Өз кезегінде атап өткім келгені:
Автөкөлікпен жүк тасымалы саласында функцияны бәсекелестік ортаға берудің оң тәжірибесі бар.
Яғни, 1994 жылы «Казақстан халықаралық автотасымалдаушылар одағы» құрылған болатын. Оның құрамында сол кезде 253 автокөлігі бар 36 компания кірді.
1997 жылы Үкімет КазАТО-ға тасымалдаушыларға «Халықаралық жол кітәпшесін» (TIR) беру бойынша уәкілеттік берді. 
Қазіргі уақытта КазАТО 7650 автокөлігі бар 370 компанияны біріктіреді, олар жанағы TIR жүйесі бойынша жұмыс істейді және отандық тасымалдаушылардың халықаралық нарықтағы үлесі 2022 жылы 
41 пайызды немесе 2,8 млн.тонна жүкті құрады (2017ж. – 51%).

5-СЛАЙД
Дамыған елдерде өзін өзі реттеу ұйымдары экономиканың барлық салаларында жұмыс істейді.
Халықаралық тәжірибе ӨӨР-ге ауысудың тиімділігін көрсетуде, өйткені білікті сарапшылары бар, бір саланың ғана мәселесімен айналысатын жеке ұйымның болуы, саланың жылдам дамуын қамтамасыз етеді.


6-СЛАЙД
Заң жобасы «Көлiк», «Автокөлiк», «Астанасының мәртебесі», «Рұқсаттар және хабарламалар», «ҚР-ның кейбір заңнамалық актілеріне әлеуметтік қамсыздандыру мәселелері бойынша өзгерістер мен толықтырулар енгізу» туралы заңдарға өзгерістер мен толықтырулар енгізуді көздейді.

Жоғарыда айтылғанды ескере отырып осы Заң жобасын қолдауды сұраймын.


Назарларыңызға рақмет!




